Sərbəst iş №1
Radioizotop müayinə metodu
   Radioaktiv maddələr ilk dəfə Anri Bekkerel tərəfindən 1896-cı ildə kəşf edilmişdir. Bu elementlər çox üstünlüklə təbabətdə həm xəstəliklərin diaqnostikasında, həm də müalicəsinin aparılmasında klinisistlərə yaxından kömək edir.
   Radioaktiv maddələr iki qrupa bölünür: təbii və süni. Süni radioaktiv maddələrin alınması barədə fikir ilk dəfə 1919-cu ildə Ernest Rezerford tərəfindən irəli sürülmüşdür. Rezerford azotu alfa zərrəciklərlə mərmiləməklə onu bor, flüor, natrium, fosfor və digər atomların nüvələrinə çevirməyə nail olmuşdur. Radioizotop maddələr işıqsaçma qabiliyyətinə malikdir. Radioizotopların buraxdığı şüaların , xüsusilə qamma şüalarının , qalın təbəqələri keçə bilməsi onların bir başqa üstünlüyüdür.
   Müasir dövrdə mövcud olan bir çox radioaktiv izotopların köməyi ilə daxili orqanların normal və patoloji vəziyyəti asanlıqla öyrənilir.
   Diaqnostikada işlədilən radionuklidlər reaktorlarda alınır və radiokimyəvi laboratoriyalara göndərilir. Laboratoriyalarda həmin nuklidlərin aktivlik həcmi ölçülür və onların birləşmələri nişanlanır. Bu preparatlar ampula və flakonlara doldurulur, sonra xüsusi konteynerlərlə müalicə müəssisələrinə göndərilir.
   Radioizotoplar insanın qan dövranına qarışaraq onun işini izləməyə kömək edir. Radioizotopun bədəndə hərəkəti kənardan, bədənə heç bir təmas etmədən, elektron qəbuledici ilə izlənilə bilər. Beləcə qan dövranının, ürəyin, ağciyərin, böyrəyin və s. orqanların işlərinə nəzarət edilə bilər.
   Radioizotop diaqnostika laboratoriyası. Radioizotop diaqnostika laboratoriyası aşağıdakı otaqlardan təşkil edilmişdir: 1) radioaktiv maddələrini saxlanma otağı; 2) preparatları ayıran otaq; 3) konteynerlərin yuyulub təmizlənmə otağı; 4) radioaktiv maddələrin xəstələrə yeridilmə otağı; 5) radiometriya aparmaq üçün otaq; 6) radioqrafiya üçün otaq; 7) qammatopoqrafiya aparmaq üçün otaq; 8) bioloji mühitin aktivliyini təyin etmək üçün otaq; 9) ambulator xəstələri qəbul etmək üçün otaq; 10) personalların gigiyenası üçün duşlarla təmin olunmuş otaq.
   Radioaktiv maddələr qoyulmuş konteynerlər xüsusi saxlama otaqlarında seyf və taxçalarda yerləşdirilir. Hər bir radioaktiv maddə olan ampulalar qurğuşun konteynerlər içərisinə qoyulur. Konteynerləri üzərində radioaktiv maddələrin adı, onun aktivliyi, haşırlanma tarixi göstərilir. 
   Radioizotop diaqnostik preparatlar. Bu növ radioaktiv maddələr az toksiki xassəyə malik olmalı, özündən buraxdığı hissəciklər və ya fotonlar müasir radioaktiv aparatlarda asan qeyd olunmalıdır. Hal-hazırda mövcud olan 1500-dən artıq radioaktiv maddələrdən yalnız 60 radionuklid və 100-ə yaxın onların müxtəlif birləşmələri klinikada tətbiq edilir.
   Hər bir radionuklid orqanizmə yeridilməmişdən əvvəl onun hüceyrələrə təsiri öyrənilməli və parçalanma dövrü nəzərə alınmalıdır. O radioaktiv maddələr üstün tutulur ki, onun yarımparçalanma dövrü qısa olsun. Bu müddət ərzində orqan və toxumalar yüksək şüalanma dozası almır, digər tərəfdən isə orqanların fizioloji və patoloji funksiyalarının öyrənilməsi mümkün olur.
                    
   Sağlam beyin və parkinson xəstəlikli beynin PET görüntüsü (solda).
                                 
   Radioizotop diaqnostikada ən geniş işlədilən radionuklid radioaktiv texnlsiumdur (99mTe). Bu radioaktiv maddə və onun müxtəlif birləşmələri orqanizmin şişlərində, mərkəzi və periferik hemodinamikada, sümük sistemində və s. işlədilir.
   131C, 132C və onların birləşmələri qalxanvari vəzinin qaraciyərin, böyrəklərin funksiyalarımn təyinində, 51Cr hematologiyada geniş tətbiq edilir. Bir qrup radioaktiv maddələr isə Te, Au ağciyərlərin və beynin müxtəlif patologiyalarında işlədilir. Qaz yaradan radionuklidlər hesab olunan Xe, Kr mərkəzi və periferik hemodinamikanm öyrənilməsində ağciyərlərin funksiyasının təyinində, haram iliyin blokadasında üstünlüklə tətbiq edilir. Radioaktiv maddələrdən Se və P onkoloji klinikada həm müalicəvi, həm də diaqnostika məqsədilə işlədilir.
   Radioizotop diaqnostika aparatları. Prinsip etibarilə radiometrlər iki qrupa bölünür. Birinci qrupa daxil olan dozimetrlər, dozanın ümumi gücünü təyin edir, ikinci qrupa daxil olan dozimetrlər isə ssintilyasion dozimetrlər adlanır və müəyyən bir vaxt ərzində şüalanma dozasını təyin edir. İonlaşdırıcı şüaların ssintilyasiya metodu ilə ölçülməsi bəzi maddələrin şüalanması zamanı əmələ gələn işıq qığılcımlarının qeydə alınması prinsipinə əsaslanır.
   Şüalanma enerjisinin öyrənilməsi radiologiyanm müasir inkişafı səviyyəsində radioizotop müayinə metodlarının və müxtəlif şüa müalicə metodlarının yaranmasına səbəb olur. Əvvəllər radioizotop müayinədən yalnız bəd xassəli şiş toxumasının öyrənilməsində istifadə olunurdusa, hazırda klinik təbabətin bütün sahələrində bu metod işlədilir.
       
   Diaqnostik və terapevtik məqsədlər üçün orqanizmə yeridilən radionuklidlərin toxuma və üzvlərdə toplanma dərəcəsini təyin etmək üçün müxtəlif metodlardan istifadə edilir. Bu məqsədlə hazırda radiometriya, radioqrafiya və skennerləşmədən – qamma topoqrafiya metodundan istifadə edilir.
   Radiometriya. Bu üsulla orqanizmə yeridilən radiofarmaseptik preparatların bütün bədəndə və ya onun müəyyən bir hissəsində toplanması müəyyən edilir.
   Klinik praktikada əksər hallarda qamma şüalandırıcı radioizotoplardan istifadə edilir. Çox az hallarda beta şüalandırıcı izotoplardan istifadə edilir. Bu məqsədlə radioaktiv P istifadə edilir. Məlum olduğu kimi, bu izotopların keçmə qabiliyyəti zəifdir. Ona görə də səthdə yerləşən patoloji proseslərin diaqnozunun qoyulmasında fosfordan istifadə edilir. Məsələn, döş vəzisi, selikli qişalar, ağız boşluğu, yemək borusu, uşaqlıq boynu, göz alması xəstəliklərində fosfor geniş tətbiq edilir.
   Sadə radiometrik cihazlarda bir detektor (qəbuledici) işlədilir. Bunun köməkliyi ilə üzvlərdə və toxumalarda toplanan radionuklidlərin intensivliyi ölçülür. Radioizotop diaqnostikada əsas radiometriya, radioqrafiya və skenerləşmədən istifadə olunur.
   Radioqrafiya. Radioqrafiya bioloji obyektlərdə toplanan radioaktiv maddələri fasiləsiz olaraq qeydiyyatdan keçirir. Bu qeydiyyat müxtəlif cizgilər şəklində özünü büruzə verərək orqanın həm funksional, həm də patoloji halını göstərir. Radiodiaqnostik müayinə aparatları detektorlardan, qidalanma mənbəyindən və qeydiyyat hissəsindən ibarətdir. Kollimator orqanizmin üzərində hərəkət edərək ürəkdə, böyrəkdə, qaraciyərdə toplanan radioaktiv maddələri cizgilər şəklində kağız üzərində qeyd edir. Burada məqsəd orqanizmdə davam edən prosesləri dinamik olaraq izləməkdən ibarətdir. Alınan əyrilərin analizi patoloji proseslər barədə müəyyən fikir yürütməyə imkan verir. Müayinənin aparılmasında birkanallı və çoxkanallı detektorlardan istifadə edilir.
   Qeydiyyat avtomatik olaraq kağız üzərində özüyazan maşın vasitəsilə əldə edilir. Xüsusi maqnitafon vasitəsilə maqnit lenti üzərində də qeydiyyat aparmaq olar. "Qamma" tipli aparat iki ssintilyasion datçikdən ibarət olub, qurğuşun örtüyə malik kollimatorla təchiz olunmuşdur. Kollimator hərəkət edən ştativlərə bərkidilir və pultla birləşdirilir, oradan özüyazan cihaz və maqnitofonla əlaqələndirilir. Radioqrafların köməyi ilə müxtəlif orqan və sistemlərin funksional vəziyyəti aydınlaşdırılır.
   Qammatopoqrafiya. Radiodiaqnostik aparatlar qrupundan ibarət olan qamma topoqrafiya qurğuları digər aparatlar kimi radioaktiv maddələri təyin etmək və onun intensivliyini müəyyənləşdirmək məqsədilə istifadə edilir. Lakin onlardan fərqli olaraq insan orqanizmində hərəkət edən detektorlar orqanın quruluşunu ştrixlər şəklində və ya rəqəmlərlə kağız üzərində əks etdirir.
   Daxili orqanların qamma topoqrafik müayinəsini aparmaq üçün iki üsul vardır: əl vasitəsilə və avtomatik aparılan müayinə.
   Hazırda əllə işlədilən skennerləşmə çox nadir hallarda tətbiq edilir. Müalicə müəssisələrində aparılan qamma topoqrafik üsul aparatlar vasitəsilə edilir. Burada detektorlardan başqa hesablayıcı sxem də mövcuddur. Detektor xüsusi qurğu vasitəsilə müayinə edilən orqanın üzərində hərəkət etməklə onun tərəfindən udulan radioaktiv izotopun miqdarını hesablayır. Digər qurğu vasitəsilə orqanın şəkli, silueti alınır.
   Hazırda daha təkmilləşmiş skennerlərdən istifadə edilir. Burada impulslar elektromaqnit qurğuya yox, ion lampalarına, onlardan alınan işıq isə diafraqmadan keçib fotokağız üzərinə düşərək onu qaraldır.
   Bir çox alimlər profilli qammatopoqrafik müayinəni təklif edirlər. Bu üsulla qalxanvarı vəzin müayinəsinə 2-3 dəqiqə vaxt sərf olunur.
   Müasir dövrdə müxtəlif tipli qammatopoqrafik aparatlar mövcuddur. Belə ki, keçmiş Sovetlər birliyinin skanerlərindən QT-60, QT-2, Macarıstanın buraxdığı Ssintikart aparatını, Almaniyanın Siemens firmasının Nukleoqraf-1, Nikab skanerini və s. göstərmək olar. 

